
KWA AJILI YAKO KATIKA PROGRAMU YA UTANGULIZI

Ikiwa utashiriki katika programu wa utangulizi (intro), mshauri wa
kazi katika manispaa ya kaunti ataandika repoti/dokezo
kufuatana na mazungumzo yenu, kuhusu matakwa yako na fursa
za elimu na ajira nchini Norway. Baadaye, mshauri wako katika
programu ya utangulizi katika manispaa yako anaweza kusoma
repoti hii. Kisha mshauri atapokea habari muhimu kuhusu
matakwa na mipango yako. Baada ya mwongozo wa kazi, wewe
na mshauri wako lazima mkubaliane juu ya maudhui ya
programu yako ya utangulizi.

Katika programu ya utangulizi, pia utahudhuria kozi inayoitwa
Umahiri wa Maisha. Katika kozi hii, utajifunza zaidi kuhusu elimu
na kazi nchini Norway, na kile unachoweza kusoma au kazi
unayooweza kufanya katika siku zijazo.

Mwongozo wa kazi kwa wakimbizi na
wahamiaji wapya

Mwongozo wa kazi unapaswa kukusaidia kufanya maamuzi
mazuri kuhusu elimu na kazi nchini Norway. Mwongozo huu
unafanya njia ya kuanza na kufanya kazi kuwa rahisi. Wewe
ambaye utashiriki katika programu ya utangulizi (intro) au utaishi
katika chumba cha mapokezi ya ushirikiano, unaweza
kuzungumza na mshauri wa taaluma za kazi kuhusu matakwa
yako na fursa za elimu na kazi nchini Norway.

MWONGOZO WA KAZI NI NINI?

Mwongozo wa kazi unaweza kufanyikiwa kwa njia mbalimbali.
Inaweza kuwa mazungumzo kati ya wewe na mshauri wa kazi au
mazungumzo kwenye kikundi pamoja na mshauri wa kazi na
watu wengine. Lengo ni wewe kujifahamu vyema na kufahamu
fursa zako hapa Norway. Unaposhiriki katika mwongozo wa kazi,
unaweza kuzungumza juu ya matakwa na malengo yako ya siku
zijazo. Kwa pamoja mnaweza kuziangalia fursa zako za kazi na
elimu. Pia unaweza kupata ujuzi zaidi kuhusu jinsi ya kutumia
uzoefu wako na maarifa kutoka nchi yako ya nyumbani. Ikiwa
tayari una elimu, unaweza kuzungumzia juu ya jinsi ya kutuma
ombi la kuidhinisha elimu yako nchini Norway. Unaweza pia
kujifunza zaidi kuhusu fursa za elimu na kazi, na kupata
habari/jibu kuhusu maswali yako. Wewe na pamoja na mshauri
wa kazi mtafute kile mnahitaji kuzungumzia kwenye
mMazungumzo.

MSHAURI WA KAZI NI NANI?

Mshauri wa kazi anafanya kazi katika kituo cha kazi ya umma
katika manispaa ya kaunti' na hana mapendeleo yoyote na
anafuata utaalamu wa kazi. Mshauri wa kazi ana ujuzi mwingi
kuhusu elimu na kazi nchini Norway. Mshauri wa kazi atakusaidia
na atajaribu kujibu maswali uliyo nayo ili uweze kufanya uamuzi
mzuri kuhusu elimu na kazi. Mshauri wa kazi haamui
unachopaswa kufanya au kuchagua, lakini mnaweza kuangalia
uwezekano wako tofauti pamoja. Mshauri wa kazi anatakiwa
kuagiza mkalimani kwenye mazungumzo, ikiwa inahitajika.

